
P.nr.10/2021 

 

 

                                                 NË EMËR TË POPULLIT 

 

 

 Gjykata Themelore në Prizren, Departamenti i Krimeve të Rënda, gjyqtarja Raima 

Elezi, si kryetare, me sekretaren juridike Valdete Zurnaxhiu, në lëndën penale kundër të 

akuzuarit R.R., nga .................., Republika e Shqipërisë, për shkak të veprës penale dhënia e 

ryshfetit nga neni 422 par. 1 të KPRK, duke vendosur sipas marrëveshjes mbi pranimin e 

fajësisë PP.I.nr.31/2021 të datës 05.02.2021, lidhur me aktakuzën e Prokurorisë Themelore në 

Prizren, DKR PP.nr.31/21, të datës 05.02.2021, pas mbajtjes së  seancës për shqyrtimin e 

marrëveshjes, në praninë e Prokurorit të Shtetit Ervehe Gashi, të akuzuarit R.R., dhe mbrojtësit 

të tij av. B.K., më 16.02.2021, publikisht morri dhe shpalli këtë 

 

 

  A K T G J Y K I M  

 

 I akuzuari  

 

  R.R., nga i ati ............... dhe ëma ..............., e lindur ..............., i lindur më ............... 

në ..............., Republika e Shqipërisë, ku edhe tani jeton në rrugën “...............”, nr ........, ka të 

kryer 3 (tre) klasë të shkollës fillore, i gjendjes së dobët ekonomike, tregtar, i martuar, babai i 

një fëmijë, shtetas i Republikës së Shqipërisë, më herët i padënuar, 

 

 

   ËSHTË FAJTOR 

 

 sepse 

 

më 27.01.2021, rreth orës 22:40 minuta, në mënyrë të drejtpërdrejtë i ofron personit 

zyrtar dhe atë oficeres  M.M., zyrtare policore pranë PKK në “Vërmicë”, shumën e të hollave 

prej dyzetë euro (2x20), me nr. serik EC...............  dhe UE..............., si dhuratë të paarsyeshme, 

në mënyrë që personi zyrtar të mos veproj në pajtim me detyrën e saj zyrtare, në atë mënyre që 

derisa e njëjta ka qene duke bërë kontrollimin dhe regjistrimin e dokumenteve në kabinën nr.4, 

pranë PKK-Vërmicë, ndalet për kontrolle automjeti me tabela ..............., të cilin ka qenë duke e 

drejtuar A.D., shtetas i Republikës së Shqipërisë, ndërsa si bashkudhëtar ka qenë këtu i 

pandehuri, i cili ne dokumentet e tij kishte vendosur kartëmonedhat e cekura si me lartë dhe në 

pyetjen e zyrtares policore çfarë janë këto të holla, ai është përgjigjur “së janë për të pirë një 

kafe”, dhe ketë për arsye se kishte tentuar dy herë me herët për të kaluar kufirin por ishte 

kthyer nga zyrtaret policor pasi nuk  posedonte kartën e identitetit.  

 

            -këso dore ka kryer veprën penale dhënia e ryshfetit nga neni 422 par. 1 të KPRK,  

 

 Andaj gjykata në bazë të neneve  7, 8, 9, 10, 21, 38, 39, 40, 43, 46, 47, 48, 49,  69, 70, 

71 par. 1 pika 1.3, 72, 79, 233 parag.1, 283 dhe 284  KPRK  dhe neneve të përmendur më lartë, 

i shqipton     

    

 

                                                  DËNIM ME KUSHT  

 

 

 dhe i vërteton dënim me burg në kohëzgjatje prej 6 (gjashtë) muaj i cili dënim nuk do 

të ekzekutohet nëse në afat prej 1 (një) vjet nuk kryen vepër të re penale, dhe     

      

- me dënim me gjobë në shumën prej 500€ (pesëqind euro) në të cilin dënim do të 

llogaritet koha e kaluar në paraburgim prej datës 27.01.2021 deri me datën 16.02.2021. 

  

            Shumën e mbetur të dënimit me gjobë i akuzuari  është i obliguar të paguaj në afat prej 

l5 dite, pas plotfuqishmërisë së aktgjykimit. 

 

          Nëse i akuzuari nuk dëshiron apo nuk mund të paguajë  dënimin me gjobë gjykata do ta 

zëvendësojë dënimin me gjobë me dënim me burg ashtu që për çdo 20 € të dënimit me gjobë 

do të caktojë një ditë burg. 

 

Prej të akuzuarit konfiskohen dy kartë monedha në vlerë prej nga 20 €, me nr. serik 

EC...............  dhe UE..............., si mjet i kryerjes së veprës penale. 

 

Monedhat të konfiskuara do të derdhën në buxhetin e Kosovës. 

 

            Obligohet i akuzuari të paguajë në emër të paushallit gjyqësor shumën prej 400 € dhe 

në emër të Fondit për Kompensimin e Viktimave të Krimit shumën prej 50 €, të gjitha këto në 

afat prej 15 ditëve, pas plotfuqishmërisë së aktgjykimit. 

 

 

                                                 A r s y e t i m 

 

 

 Prokuroria Themelore në Prizren, Departamenti për Krime të Rënda, ka ngritur 

aktakuzën PP.nr. 31/2021 më 05.02.2021, kundër të akuzuarit R.R., nga Tiranë, për vepër 

penale dhënia e ryshfetit nga neni 422 par.1 të KP-së dhe po të njëjtën datë ka lidhur 

marrëveshje mbi pranimin e fajësisë PP.I.nr.31/21. 

 

            Pas pranimit të shkresave të lëndës, kryetarja e  trupit gjykues ka caktuar seancën për 

shqyrtimin e marrëveshjes mbi pranimin e fajësisë ku Prokurori i Shtetit ka propozuar që 

marrëveshja të aprovohet sepse është e bazuar në të gjitha veprimet juridike të ndërmarra deri 

në momentin e arritjes të marrëveshjes dhe është lidhur pasi që Prokurori i Shtetit ka qenë i 

bindur se i akuzuari ka kuptuar përparësitë dhe pasojat e marrëveshjes për pranimin e fajësisë, 

me vullnetin e tij ashtu që janë pajtuar që ndaj tij të shqiptohet gjykimi me kusht dhe dënimi 

me gjobë si në  marrëveshje. Propozon që të bëhet konfiskimi i kartë monedhave. 

 

Mbrojtësi i të akuzuarit av.B.K., ka deklaruar se pas konsultimeve të mjaftueshme me 

të mbrojturin, duke sqaruar mënyrën dhe rrethanat lidhur me kërkesën për negocimin e 

marrëveshjes për pranimin e fajësisë i njëjti është njoftuar edhe me rrethanat dhe pasojat për 

pranimin e fajësisë dhe me shprehje të vullnetit të lirë është iniciuar procedura pranë Prokurorit 

të Shtetit lidhur me pranimin të fajësisë, të cilën marrëveshje e ka nënshkruar në prezencën e 

mbrojtësit dhe propozon që gjykata të aprovon.   

 

I akuzuari R.R., ka deklaruar se i vjen keq për gabimin e bërë dhe pajtohet në tërësi me 

fjalët e mbrojtësit të tij. 

 

Gjendjen faktike gjykata e ka vërtetuar ashtu siç është përcaktuar në dispozitivin e 

aktakuzës nën kushtet dhe rrethanat ligjore të marrëveshjes për pranimin e fajësisë dhe provave 

në të cilat mbështetet aktakuza të cilat gjenden në  shkresat e lëndës. 

  

Duke pasur parasysh se në seancën e shqyrtimit të marrëveshjes për pranimin e fajësisë, 

me respekt paraprak të gjithë të drejtave të të akuzuarit, të garantuara me dispozitën e nenit 233 

par.18 të Kodit të Procedurës Penalen të Republikës së Kosovës, kryetarja e trupit gjykues ka 

konstatuar se i akuzuari ka kuptuar natyrën dhe pasojat e pranimit të fajësisë, pranimi i fajësisë 

është bërë vullnetarisht, pas konsultimeve të mjaftueshme me mbrojtësin, se i pandehuri nuk ka 

qenë i detyruar ose i shtrënguar në asnjë mënyrë që të pranojë fajësinë, pranimi i fajësisë 

mbështetet në fakte dhe prova materiale të rastit konkret dhe se nuk ekziston asnjë nga 

rrethanat e parapara me nenin 253 par. 1 e 2 të  këtij Kodi.  

 

Kryetarja e trupit gjykues pas analizimit të marrëveshjes për pranimin e fajësisë si dhe 

analizimit të pretendimeve të palëve në tërësi ka pranuar marrëveshjen mbi pranimin e fajësisë 

PP.I.nr.31/21 të datës 05.02.2021, të lidhur ndërmjet Prokurorisë Themelore në Prizren, 

Departamenti për krime të Rënda dhe të akuzuarit, në bazë të cilës e ka shpallur fajtor dhe 

gjykuar me në bazë të rekomandimeve në marrëveshje.  

 

Gjykata me rastin e marrjes së vendimit mbi dënimin e rekomanduar në marrëveshjen 

për pranimin e fajësisë, pati parasysh të gjitha rrethanat të cilat ndikojnë në zgjedhjen e llojit 

dhe lartësisë së dënimeve. Prej rrethanave rënduese ka marrë parasysh rrezikshmërinë 

shoqërore të kësaj vepre që paraqet për qytetarët, ndërsa si rrethana lehtësuese mori rrethanat 

personale dhe familjare, se është babë i një fëmiu, i moshës së rre, nuk ka ra ndesh me ligjin 

deri më tani, pranimi i fajësisë,  gjendja e dobët ekonomike, shprehja e pendimit të thellë për 

veprimin e ndërmarrë, premtimi i sinqertë para gjykatës se në të ardhmen nuk do të ndërmarrë 

veprime të tilla, prandaj duke pasur parasysh të gjitha rrethanat gjykata vlerësoi se edhe me 

dënime të shqiptuara do të arrihet qëllimi i dënimit. 

 

Vendimi mbi shpenzimet e procedurës është marrë në bazë të nenit  450  të KPP.  

 

            Vendimi mbi kompensimin Viktimave të Krimit është marr në bazë të nenit 39 par. 3 

nënpar. 3.2 të Ligjit për Kompensimin e Viktimave të Krimit. 

 

            Vendimi mbi paraburgim është marre në bazë të nenin 367 parag.1 nën par. 1.2 të KPP-

së. 

     Vendimi mbi konfiskimin është marrë në bazë të nenit 283 i 284 të KPP-së. 

 

Nga të lartë cekurat u  vendos  si në dispozitivin të këtij aktgjykimi.  

 

 

 

                              GJYKATA THEMELORE NË PRIZREN 

                                                   P.nr. 10/21  me datë 16.02.2021 

 

Sekretare juridike               Përkthyesi gjyqësor                     Kryetarja e trupit gjykues 

 Valdete Zurnaxhiu              Asnije Berisha                                Raima Elezi 

    

 

KËSHILLË JURIDIKE: Pala e pakënaqur ka të drejtë ankese në afat prej l5 dite pas marrjes 

së aktgjykimit, nëpërmjet kësaj gjykata, Gjykatës së Apelit në Prishtinë.   

 

 

 

 

 

 

 

 

 

 

 

 

 

 


